
					Kaca iki wis divalidasi
080. DAMARWULAN : Gusti patih, kula ngaturaken sungkem pangabekti.

081. PATIH HARYA LOGENDENG : Iya.

082. ANJASMARA : Rama?

083. PATIH HARYA LOGENDENG : Ana apa, Nduk?

084. LAYANG SETO – KUMITIR : Kowe ki, ngapa ta Nimas?

( BARENG – BARENG )

085. ANJASMARA : Huuuh, sirik wae ta Kakang kuwi?

086. PATIH HARYA LOGENDENG : Wis-wis, ora sah rame. Padha ora duwe isin pa piye ta?

BABAK V

Adegan 1

ING PENDAPA KADIPATEN BLAMBANGAN, SANG ADIPATI MENAKJINGGA SAWEG NGAWONTENAKEN PISOWANAN AGUNG.

087. MENAKJINGGA : Ciuuuutt.....Jethut Dayuuun...

088. DAYUN : Wonten dhawuh gusti?

089. MENAKJINGGA : Yuuun, aku njaluk panganane.

090. DAYUN : Oo, inggih. Mangga!

091. MENAK JINGGA : Haeee, Junjung Buto lan kowe kabeh dina iki aku dhawuhi bala tentara marga awake dewe kudu tetep maju lan gempur Majapahit.

092. BALA TENTARA : Sendika Gusti.

093. KALA SENDOR : Kula inggih sumadya Gusti.

094. MENAKJINGGA : Sapa kuwi, ana buta cilik ireng?

095. KALA SENDOR : He..he..he, nami kula Kala Sendor, putranipun Yu Bon.

096. MENAKJINGGA : Ayo padha mangkat gempur Majapahit. Ciuuuut jethut Thungsut.

097. BALA TENTARA : Sendika Gusti.


098. MENAKJINGGA : Enggal tindakna.

